
የኪንግ ካውንቲ የባህሪ ጤና ድርጅት 
የደንበኛ መብቶች 

በማህበረሰቡ ውስጥ በመንግስት-ወጪ የባህሪ ጤና አገልግሎት እንደሚያገኝ አንድ ሰው ያሉኝ መብቶች ምንድን ናቸው? 
 
እነዚህ መብቶች አሉዎት:  

 በአክብሮት፣ በክብር እና የግል ሚስጥርን በጠበቀ መልኩ መስተናገድ  

 ህክምና አልፈልግም የማለት መብትዎን ጨምሮ፤ ህክምናዎን በተመለከተ ውሳኔ እንዲወስኑ የማገዝ  

 ከማነኛውም ፆታዊ ብዝበዛ ወይ ትንኮሳ ነፃ የመሆን  

 ዝግ-ባልሆነ (መግባትና መውጣት በሚቻልበት) ቦታ አገልግሎት የማግኘት  

 ለእርስዎ ዕድሜ እና ባህል ተስማሚ የሆነ አገልግሎት የማግኘት  

 የጠየቁትን መረጃ የማግኘትና እርስዎ በሚመርጡት ቋንቋ ወይም መንገድ ድጋፍ የማግኘት  

 ካለምንም ወጪ የምስክር ወረቀት ያለው አስተርጓሚ እና የተተረጎሙ መሳርያዎችን የመሰጠት  

 እርስዎ ላይ አድልዎ የማይፈፅም እንክብካቤ የማግኘት (ለምሳሌ በዕድሜ፣ ዘር እና የህመም ዓይነት)  

 ከመታገድ ወይም ለብቻ ከመገለል ነፃ የመሆን  

 የ BHO መዋቅር እና አሰራር የሚመለከት መረጃ የማግኘት  

 አሁን የሚገኙ የባህሪ ጤና ጥቅሞች ላይ መረጃ የማግኘት  

 የባህሪ ጤና እንክብካቤ የታካሚ መብቶች ቅጂ የማግኘት  

 በህክምና እርዳታ ስር የሚሸፈን፤ እርስዎ የጠየቁት መረጃ እና አገልግሎት የማግኘት  

 በህክምና አስፈላጊ የሆኑ ጥራት ያላቸው አገልግሎቶች የማግኘት  

 እርስዎ ለሚፈልጉት ያክል መጠን እና ግዜ አገልግሎቶች የማግኘት  

  ያሉ የህክምና አማራጮች እና አማራጭ መንገዶች እንዲገለጽልዎት የመደረግ  

 ለእርስዎ ስለሚታዘዙልዎት ሁሉም መድሃኒቶች እና ሊኖሯቸው ስለሚችሉ የጎንዮሽ ጉዳቶች ገለፃ የማግኘት  

 ድንገተኛ ወይም አፋጣኝ ህክምና ወይም የችግር ግዜ አገልግሎት የማግኘት  

 በሆስፒታል ተኝቶ መታከምን የፈጠረ ድንገተኛ ወይም አፋጣኝ ህክምና ወይም የችግር ግዜ አገልግሎት ካገኙ በኋላ፤ የድህረ-መረጋጋት 
አገልግሎት የማግኘት  

 ከህክምና አገልግሎት ሰጪዎ ጋር ካልተስማሙ፤ በእርስዎ BHO ውስጥ ከሚገኝ የአእምሮ ጤና ባለሙያ ሁለተኛ ሃሳብ የማግኘት  

 ለአእምሮ ጤና እንክብካቤ እርስዎ የሚፈልጓቸውን ምርጫዎች የሚገልፅ የአእምሮ ጤና ቅድመ ኑዛዜ የማድረግ  

 ህክምናዊ ቅድመ ኑዛዜዎችን የሚመለከት መረጃ የማግኘት  

 ማነኛውንም የታቀደ ህክምና አልፈልግም የማለት  

 ለራስዎና ለልጅዎ (ልጅዎ ከ 13 ዓመት በታች ከሆነ) አገልግሎት ሰጪ የመምረጥ  

 አገልግሎት ሰጪዎችዎን ወይም ጉዳይዎን የሚከታተለውን አስፈፃሚ በማነኛውም ሰዓት የመቀየር እንዲሁም ደግሞ ቅሬታ፣ ይግባኝ እና 
ፍትሃዊ የሆነ ማጣራት እንዲደረግ ሲጠይቁ የእንባ ጠባቂ አገልግሎት የማግኘት   

 አገልግሎቶች ቢከለከሉ፣ ቢገደቡ፣ ቢቀነሱ፣ ቢታገዱ ወይም ቢቋረጡ ወይም ደግሞ እርስዎ በእቅዱ ሳይስማሙ ቢቀሩ፤ የአገልግሎት 
ለውጥ (እርምጃ) ማሳወቂያ ከ BHO በፅሁፍ የማግኘት  

 እርካታ ካልተሰማዎት ቅሬታ፣ ይግባኝ ወይም አስተዳደራዊ የማጣራት ሂደት እንዲደረግ ጥያቄ የማቅረብ  

 የአደጋ ግዜ የስልክ ቁጥር ዝርዝሮችን የማግኘት  

 በዓመት አንዴ ወይም ጥያቄ በሚያቀርቡበት ወቅት፤ በእርስዎ BHO ውስጥ የሚገኙ የአገልግሎት ሰጪዎች ስም፣ አድራሻ፣ የስልክ 
ቁጥር እና ከእንግሊዘኛ ውጭ የሚሰጧቸው ሌሎች ቋንቋዎችን የሚመለከት መረጃ የማግኘት   

 የህክምና መዛግብቶችዎ ቅጂ የመውሰድ እንዲሁም እንዲሻሻሉ ወይም እንዲታረሙ የመጠየቅ  

 የህክምና መዛግብቶችዎ ቅጂ ጠይቀው ይውሰዱ። የማባዣ ወጪውን እንዲከፍሉ ሊጠየቁ ይችላሉ 
 
ለበለጠ መረጃ የሲቪል መብቶች ፅህፈት ቤቱን http:// www.hhs.gov/ocr ላይ ማግኘት ይችላሉ 


